
Ата-анасының қамқорлығынсыз қалған және жетім балалардың құқығы мен мүддесін қорғау
*
Protection of the rights and interests of children left without parental care and orphans
Аңдатпа
Бұл балалардың жеке басының қауіпсіздігі, білім алуға, денсаулығын сақтауға, сондай-ақ толыққанды дамуға құқығы бар. Әлеуметтік қолдау мен құқықтық қорғау жүйесінің жетілдірілуі, оларды отбасылық және мемлекеттік қамқорлыққа алу, адам құқықтары мен балалардың мүдделерін қамтамасыз ету үшін маңызды болып табылады. Осы тақырып аясында жетім балалардың құқықтары мен оларды қорғау мәселелері талқыланып, қоғамның назарын осы саладағы қажеттіліктерге аудару мақсатында шешімдер мен ұсыныстар қарастырылады.

Annotation
These children have the right to personal safety, education, health care, as well as full development. The improvement of the system of social support and legal protection, their transfer to family and state custody, ensuring human rights and the interests of children are of great importance. Within the framework of this topic, issues of the rights and protection of orphans are discussed, decisions and proposals are considered in order to draw public attention to the needs in this area.

Ата-анасының қамқорлығынсыз қалған және жетім балалар қоғамдағы ең осал топтардың бірі болып табылады. Олар өз құқықтарының толыққанды қорғалуын, әлеуметтенуін, білім алуын және денсаулығын сақтауды талап етеді. Әсіресе, осы категориядағы балалар өздерінің жеке басының қауіпсіздігін қамтамасыз ету, қоғамға толыққанды интеграциялану, болашақта өзінің мүмкіндіктерін толық пайдалану үшін заңды және әлеуметтік қорғауды қажет етеді. Бұл мәселе тек жеке баланың жағдайымен ғана емес, тұтастай қоғамның әлеуметтік жауапкершілігімен байланысты. Қазақстандағы жетім балалар мен ата-анасының қамқорлығынсыз қалған балалардың құқықтары мен мүдделерін қорғау мәселесі мемлекеттік деңгейде ерекше назар аударуды талап етеді. Қазақстан Республикасының заңнамасында балалардың құқықтары мен мүдделерін қорғауға бағытталған бірқатар құжаттар бар, алайда осы құқықтарды жүзеге асыру мен қамтамасыз ету үшін қоғамның, мемлекеттің және халықаралық ұйымдардың бірлесе отырып жұмыс істеуі өте маңызды.
Жетім балалардың негізгі құқықтары мен мүдделерін қорғау – мемлекет пен қоғамның басты міндеті. Жетім балалардың құқықтары БҰҰ-ның 1989 жылы қабылданған «Бала құқықтары туралы» Конвенциясында нақты көрсетілген. Бұл құжатта балалардың білім алу, денсаулығын сақтау, әлеуметтік қамтамасыз ету, отбасы мен қоғамда өз орнын табуға мүмкіндік алу құқықтары бекітілген. Бала құқықтары туралы Конвенцияны ратификациялау туралы Қазақстан Республикасының Жоғарғы Кеңесінің 1994 жылға 8 маусымдағы қаулының 3-бабының 2,3-тармақтарына сәйкес, «Балаларға қатысты қолданылатын іс-әрекеттердің, оларды әлеуметтік қамсыздандыру мәселелерімен айналысатын мемлекеттік немесе жеке мекемелердің, соттардың, әкімшілік немесе заң шығарушы органдардың қабылдағанына қарамастан, бәрінде де ең бірінші кезекте баланың мүдделерін барынша толық қамтамасыз етуге көңіл бөлінеді. Қатысушы мемлекеттер заң бойынша бала үшін жауапкершілікті мойнына алған оның ата-анасының, қамқоршыларының немесе басқа да адамдардың құқықтары мен міндеттерін назарға ала отырып, баланың игілігі үшін қажетті қорғау мен қамқорлықты қамтамасыз етуге міндеттенеді және осы мақсатпен барлық тиісті заң шығару және әкімшілік шараларын қабылдайды.» делінген.
Қазақстанның Конституциясында балалардың құқықтарын қорғауға қатысты бірқатар нормалар бар. Мысалы, Конституцияның 27-бабында әрбір адамның, оның ішінде балалардың өмір сүру, білім алу, еңбек ету және даму құқығы тең дәрежеде қорғалатыны көрсетілген. Жетім балалар мен ата-анасының қамқорлығынсыз қалған балаларға ерекше қамқорлық жасалуы тиіс. [4]
Жеке басының қауіпсіздігі
Жетім балалардың ең маңызды құқығы – бұл жеке басының қауіпсіздігі. Өкінішке орай, әлемнің көптеген елдерінде, оның ішінде Қазақстанда, жетім балаларды қорғау мәселесі әлі де өзекті болып отыр. Бұл балалар зорлық-зомбылыққа, қанауға, балалар саудасы мен эксплуатациясына ұшырау қаупіне жиі тап болады. Осы себепті мемлекет балалардың қауіпсіздігін қамтамасыз ету үшін арнайы заңдар мен қорғау механизмдерін енгізуі керек. Қазақстанда балалар үйінде тәрбиеленген балалар үшін арнайы психологтар мен әлеуметтік қызметкерлердің қызметі ұйымдастырылғанымен, бұл шаралар көбінесе жеткіліксіз. Мемлекетіміздің қаншалықты бай болғанына қарамастан, жағдайы төмен отбасылар мен жетім-жесірлердің саны төмендер емес. 90-шы жылдардағы мәліметке суйенсек, мемлекеттің қамқорлығындағы жетім балалардың саны 80 мыңдай болса, ал қазіргі статистикаға жүгінсек 2 есеге өсіп отырғанын көріп отырмыз. Статистикаға суйенсек, 1999 жылдан бері шетелдік елдерге 8169 қазақстандық балалар асырауға жіберілді, бұл еліміздегі барлық асырауға алынған балалардың 21,7 пайызын құрайды. 10 жыл ішінде асырауға алынған балаларымыз 30 мемлекетке таратылып үлгерілген. Оның ішінде асырап алуына қарай бірінші орынды АҚШ (6406 бала), екінші орынды Испания(600 бала), үшінші орында Бельгия (343 бала). Келесілер немістер (173 бала), канадалықтар(167 бала), ирландықтар (140 бала), франзуздар (131 бала) асырап алған. Бір таң қалатыны шетелге асырауға жіберілген балалардың арасында өзбек, тәжік, қырғыз және түрікмен ұлттары жоқ. Ең өкініштісі шетелге жіберілген балалардың жасы 1-3 аралығында және асырауға жіберілген балалардың 537-сін жалғызбасты әйелдер мен еркектер асырап алынғаны анықталынып отыр. 

1-сурет. 1999 жылдан бері асырауға берілген балалардың әр мемлекеттегі үлесі

Қазақстан – АҚШ-тың бала асырау тізіміндегі жетінші ел екен. Соңғы деректерге суйенетін болсақ, республикамызда бүгінгі таңда 44 балалар уйі мен 22 мектеп интернат. Ресми тіркелгені 75000 жетім бала және олар 660 мектеп интернаттарында тәрбиеленуде. Олардың ішінде: жалпы және саноторий түрінде 37541 жетім бала, мұқтаж немесе девиантты мінез құлықты балаларға арналған интернат мектептерде – 884 бала, және отбасы үлгісіндегі 281 бала тәрбиеленуде.Бұл деректерге қарап барлық бала үй-жаймен қамтылды деп айта алмаймыз, себебі әлі де уй-жайсыз сыртта қанғыбастар қатарында жүрген балаларымыз жетерлік.  Еліміз бала сатудан әлем бойынша алдыңғы орынды бермей отыр, яғни үшінші орынды алып отыр. Жыл сайын қанша мың балалардың көздерін жәутеңдетіп шет елге асырып жатыр. Және де әр баланың жасына қарай өз сатылу бағасы бар. Айтып өтсем:
· 6 айлық шақалақ 12 500 доллар
· 6 жастан асқандары арзандау болады
· Жастары жоғарылаған сайын 5000 долларға ғана сатылады екен. Осындай арзан жетім сату, өкінішке орай біздің елде ғана екен. Және де сатылған жетім балалар жоғарыдағы диаграммада көрсеткедей көптеген мемлекеттерде. Ал басқа мемлекеттер біздің еліміз сияқты кім көрінгенге шет елге балаларын сатпайды. Мысал келтіретін болсам: Германия мен Англияда баланы жалғыз басты адамдарға бермейтін қатаң заң бар. Латвия мен Литваның балаларын тек сол мемлекеттен қоныс аударған шетелдіктер ғана асырап ала алады. Израиль мен Армения да баланы тек өз ұлтының өкілдеріне ғана береді. Осындай әрекеттерге байланысты, Қазақстан Республикасы 2014 жылы 3-шілдедегі Қылмыстық кодексе сәйкес, 128-бабында Адам саудасы туралы жазылып, жаза ретінде мүлкі тәркіленіп, жеті жылдан тоғыз жылға дейін бас бостандығынан айыру қарастырылған. [2]
Әлеуметтік қолдау жүйесі
Жетім балаларды әлеуметтік қорғау жүйесі дамыған, бірақ оны жетілдіру қажет. Әлеуметтік көмек, арнайы жәрдемақылар мен гранттар – бұл балаларға арналған маңызды құралдар. Сонымен қатар, жетім балаларға әлеуметтік қызметтер мен психологиялық қолдау көрсету жүйесі де дамуы тиіс. Әлеуметтік қолдаудың негізгі мақсаты – баланың психоэмоционалды жай-күйін қалыпқа келтіру, оларды қоғамға бейімдеу және болашақта толыққанды азамат ретінде өмір сүруге жағдай жасау. Жетім балаларға арналған жәрдемақылардың нақты мөлшері мен төлем шарттары Қазақстан Республикасының «Мемлекеттік әлеуметтік жәрдемақылар туралы» Заңы мен Қазақстан Республикасының «Әлеуметтік қамсыздандыру туралы» Заңы сияқты заңдарда көрсетілген, бірақ жәрдемақы мөлшерлері мен төлем шарттары көбінесе үкіметтің құқықтық актілерінде, нормативтік-құқықтық актілерінде (мысалы, ҚР Еңбек және халықты әлеуметтік қорғау министрлігінің бұйрықтары) анықталады. 2024 жылға арналған деректерге сәйкес, жетім балаларға арналған жәрдемақы шамамен 48 000 теңге деңгейінде ай сайын төленеді, бірақ бұл мөлшер аймақтық өзгерістер мен үкіметтің қосымша шешімдеріне байланысты әртүрлі болуы мүмкін. 

2-сурет. «Egov.kz» веб порталы арқылы жәрдемақыға өтініш беру

Білім алу құқығы
Жетім балалардың білім алу құқығы заңмен қорғалады, және бұл құқығы барлық балаларға, оның ішінде жетімдерге де берілген. Алайда, көптеген балалар үйінде тәрбиеленетін жетім балалар үшін білім алу процесі кейде кедергілерге тап болады. Олардың көбісі әлеуметтік жағдайының төмендігіне байланысты қосымша білім алу мен қосымша курстардан, баламалы оқу мүмкіндіктерінен айырылады. Сонымен қатар, жетім балалардың психологиялық жағдайы мен әлеуметтік бейімделуі білім алу процесіне теріс әсер етуі мүмкін. Сондықтан білім беру жүйесі жетім балалардың ерекше қажеттіліктерін ескеріп, қосымша қолдау шараларын ұсынуы тиіс. 
Жетім балалар және ата-аналарының қамқорлығынсыз қалған балалар, сондай-ақ кәмелеттік жасқа толғанға дейін ата-анасынан айырылған немесе ата-анасының қамқорлығынсыз қалған жастар қатарындағы Қазақстан Республикасының азаматтары үшін квота  1%-ды құрайды. Яғни, жалпы мамандыққа бөлінген гранттың 1%-ы осы квотамен беріледі. Мысалы, 2024 жылы «Педагогикалық ғылымдар» бағыты бойынша 13 735 грант бөлінген. Оның ішінде 137 грант немесе 1%-ы жетім балаларға арналған.
Бұл квота бойынша грант конкурсына:
- екі немесе жалғыз ата-анасы қайтыс болған жетім балалар;
- ата-аналарының қамқорлығынсыз қалған балалар;
- кәмелеттік жасқа толғанға дейін ата-анасынан айырылған немесе ата-анасының қамқорлығынсыз қалған жастар қатарындағы ҚР азаматтары қатыса алады.
Бұл квота бойынша грант конкурсына қатысу үшін қандай құжаттар ұсыну керек?
-екі немесе жалғыз ата-анасының қайтыс болуы туралы куәліктің көшірмесі немесе ата-анасының жоқтығын растайтын өзге де құжаттар (ата-ана құқықтарынан айыру туралы, шектеу туралы, хабар-ошарсыз кетті деп тану, оларды қайтыс болды деп жариялау, әрекетке қабілетсіз (әрекет қабілеті шектеулі) деп тану туралы сот шешімі);
- баланы патронаттық тәрбиелеуге беру туралы шарттың көшірмесі;
- жетім балалар мен ата-анасының қамқорлығынсыз қалған балаларға арналған мекемеде болу фактісін растайтын анықтама.
Отбасылық қамқорлық және асырап алу жүйесі
Отбасылық қамқорлық жетім балалар үшін ең тиімді әлеуметтік қызмет түрі болып табылады. Көптеген жетім балалар балалар үйінде тәрбиеленеді, алайда олардың толыққанды дамуы үшін отбасылық жағдай қажет. Қазақстанда асырап алу, қорғаншылық және қамқоршылық институттары бар, бірақ бұл жүйелерді дамыту әрі жетілдіру маңызды. Асырап алу, қамқоршылық және қорғаншылық құқықтары мен тәртіптері заңды тұрғыдан дұрыс реттеліп, іске асырылуы тиіс. 
Неке (ерлі-зайыптылық) және отбасы туралы Қазақстан Республикасы Кодексінің 13-тарауына (Баланы асырап алу) сәйкес бала отбасына асырап алуға, қорғаншылыққа (қамқоршылыққа) патронаттық тәрбиелеуге немесе баланы қабылдайтын отбасына берілуі мүмкін.
Патронат – жетім балалар, ата-аналарының (ата-анасының) қамқорлығынсыз қалған балалар қорғаншылық немесе қамқоршылық жөніндегі функцияларды жүзеге асыратын орган мен баланы (балаларды) тәрбиеге алуға тілек бiлдiрген адам жасайтын шарт бойынша отбасыларға патронаттық тәрбиеге берілетін тәрбие нысаны.
Қорғаншылық – он төрт жасқа толмаған балалардың және сот әрекетке қабілетсіз деп таныған адамдардың құқықтары мен мүдделерін қорғаудың құқықтық нысаны.
Қамқоршылық  – он төрттен он сегіз жасқа дейінгі баланың (балалардың), сондай-ақ спирттік ішімдіктерге немесе есірткі заттарына салыну салдарынан сот әрекет қабілетін шектеген кәмелетке толған адамдардың құқықтары мен мүдделерін қорғаудың құқықтық нысаны.
«Неке (ерлі-зайыптылық) және отбасы туралы» Қазақстан Республикасы Кодексінің 89-бабының 2-тармағына және «Мемлекеттік көрсетілетін қызметтер туралы» Қазақстан Республикасы Заңының 10-бабының 1) тармақшасына сәйкес қағидалар әзірленіп,  Қазақстан Республикасының азаматтары болып табылатын, Қазақстан Республикасының аумағында тұрақты тұратын, жетім балаларды, ата-аналарының қамқорлығынсыз қалған балаларды асырап алуға тілек білдірген адамдарды (бұдан әрі – көрсетілетін қызметті алушы) есепке алу тәртібін айқындалды (ҚР БҒМ 2016 жылғы 29 маусымдағы № 407 бұйрығымен бекітілген). Мемлекеттік қызмет көрсету үшін көрсетілетін қызметті алушыдан талап етілетін құжаттар мен мәліметтердің тізбесі [1]
1. көрсетілетін қызметті алушының ЭЦҚ қойылған немесе көрсетілетін қызметті алушының ұялы байланыс операторы берген абоненттік нөмірі порталдың есептік жазбасына тіркелген және қосылған кезде бір реттік парольмен куәландырылған электрондық құжат нысанында бала асырап алуға тілек білдірген адамдарды есепке қою туралы өтініш;
2. жақын туыстарының бала асырап алуға жазбаша келісімінің электрондық көшірмесі;
3. жиынтық табыстың мөлшері туралы анықтаманың электрондық көшірмесі (жұмыс орнынан еңбекақысы туралы, Кәсіпкерлік қызметпен айналысудан түскен табыстары және некеде тұрған жағдайда, көрсетілетін қызметті алушы мен жұбайының (зайыбының) өзге де табыстары туралы анықтама);
4. көрсетілетін қызметті алушының және егер некеде тұрса жұбайының (зайыбының) «Адамның бала асырап алуы, оны қорғаншылыққа немесе қамқоршылыққа, патронатқа қабылдап алуы мүмкін болмайтын аурулардың тізбесін бекіту туралы» Қазақстан Республикасы Денсаулық сақтау және әлеуметтік даму министрінің 2015 жылғы 28 тамыздағы № 692 бұйрығымен (Қазақстан Республикасының нормативтік құқықтық актілерді мемлекеттік тіркеу тізілімінде № 12127 болып тіркелген) бекітілген тізбеге сәйкес ауруының жоқтығын растайтын денсаулық жағдайы туралы анықтаманың, сондай-ақ "Денсаулық сақтау саласында мемлекеттік қызметтер көрсетудің кейбір мәселелері туралы" Қазақстан Республикасы Денсаулық сақтау министрінің 2020 жылғы 18 мамырдағы № ҚР ДСМ-49/2020 бұйрығымен бекітілген нысанға сәйкес наркологиялық және психиатриялық диспансерлерде есепте тұрғандығы туралы мәліметтің жоқтығы туралы анықтаманың электрондық көшірмесі; [1]
5. көрсетілетін қызметті алушының және (немесе) жұбайының (зайыбының) тұрғын үйін пайдалану құқығын растайтын құжаттың электрондық көшірмесі (тұрғын үйге меншік құқығы болмаған жағдайда);
6. жетім балалар мен ата-анасының қамқорлығынсыз қалған балаларды отбасына тәрбиелеуге қабылдауға тілек білдірген адамдардың психологиялық дайындықтан өткені туралы сертификаттың (жақын туыстарын қоспағанда) электрондық көшірмесі.
Асырап алушыларға көрсетілетін көмек және материалдық төлемдер
Қазақстан Республикасы Үкіметінің 2014 жылғы 10 шілдедегі №787 қаулысына сәйкес баланы асырап алушыларға жетім баланы және (немесе) ата-анасының қамқорлығынсыз қалған баланы асырап алуға байланысты біржолғы ақшалай төлем жасалады, оның көлемі 75 АЕК. [3]
Біржолғы ақшалай төлем алу үшін бала асырап алушылардың бірі бала асырап алу туралы сот шешімі шыққан жердегі қорғаншылық және қамқоршылық жөніндегі функцияларды орындайтын органға мынадай құжаттарды ұсынады:
1. өтініш;
2. баланы асырап алу туралы заңды күшіне енген сот шешімінің көшірмесі;
3. бала асырап алушының жеке куәлігінің көшірмесі;
4. екінші деңгейдегі банкте немесе банк операцияларының жекелеген түрлерін жүзеге асыруға Қазақстан Республикасы Ұлттық Банкінің лицензиясы бар ұйымда бала асырап алушылардың бірінің атына жеке шоттың ашылғаны туралы шарттың көшірмесі.

